
Bux Neec Dez Sooh

Lix xooix ndeeul, xooh nɑuz gueh Leezlinx. Xez Leezlinx 
ndɑix beedt bil deec, lix ngonz ndeeul deel riɑngz diec deel 
bɑil rɑɑnz bɑc deel gueh hees. Nuɑngx biɑuh deel hɑl biɑuh 
seeh deel reenl deel dɑngz xic ɑɑngh leeux, looh deel bɑil 
guehxɑmz. Hohdeec xic qyuh ndɑel roog guehxɑmz, Leezlinx 
ndoobk xoongz, genz xoongz lix bingz wɑl xic dogt dɑuc lɑc 
dees bɑis. Hohdeec hɑslix guehxɑmz ndilmɑiz, miz lix bux 
lɑez qyox, hɑslix dungx lɑih. Bɑc deel rooxnyiel, xic seedt 
dɑuc gɑuc, xic hɑms: “Deg bux lɑez hɑɑix dees mus?” Jongs 
bixnuɑngx biɑuh dɑuc nɑuz: “Miz deg gul.” Leezlinx gɑuz 
jɑuc, yɑc nɑuz: “Miz deg gul.” Bɑc deel xic reeul nɑuz: 
“Gɑɑisdeec xic deg bingz wɑl gɑh dogt dɑuc lɑc dees nɑx.” 
Jongs bixnuɑngx biɑuh xic reeul, gɑhdɑmx Leezlinx miz 
reeul.

Leezlinx dɑuc dɑngz rɑɑnz, ninz ndɑel deenh miz gɑɑngc 
hɑɑus. Mɑc deel hɑms deel: “Mengz guehmɑz miz reeul 
mus?” Leezlinx nɑuz gɑɑis suɑns bingz dees deec hɑec mɑc 
deel. Mɑc deel xic nɑuz deel rɑɑiz sins bɑil lingx longl bɑc 
deel. Bɑc deel ndɑix sins, iehxic dɑɑus wɑɑnz sins hɑec deel. 



Ndɑel sins deec nɑuz: “Mengz gueh longl rooxheeh lingx 
longl, mengz deg sooh jiezrɑɑix.”


